
ИНДӦД

«Коми Республикаса документациялӧн страхуйтан мутасса фонд видзан да вӧдитчан пӧрадок йылысь положение вынсьӧдӧм йылысь» Коми Республикаса Юралысьлӧн 1998 во сора тӧлысь 3 лунся 234 №-а Индӧдӧ вежсьӧмъяс пыртӧм йылысь

Шуа:
1. Пыртны «Коми Республикаса документациялӧн страхуйтан мутасса фонд видзан да вӧдитчан пӧрадок йылысь положение вынсьӧдӧм йылысь» Коми Республикаса Юралысьлӧн 1998 во сора тӧлысь 3 лунся 234 №-а Индӧдӧ вежсьӧмъяс содтӧд серти.
2. Тайӧ Инӧдыс вынсялӧ сійӧс официальнӧя йӧзӧдан лунсянь.

«Коми Республикаса документациялӧн страхуйтан мутасса фонд видзан да вӧдитчан пӧрадок йылысь положение вынсьӧдӧм йылысь» Коми Республикаса Юралысьлӧн 1998 во сора тӧлысь 3 лунся 234 №-а Индӧдӧ 
 пыртӧм вежсьӧмъяс 

«Коми Республикаса документациялӧн страхуйтан мутасса фонд видзан да вӧдитчан пӧрадок йылысь положение вынсьӧдӧм йылысь» Коми Республикаса Юралысьлӧн 1998 во сора тӧлысь 3 лунся 234 №-а Индӧдын:
1) 2 пункт киритны;
2) Коми Республикаса документациялӧн страхуйтан мутасса фонд видзан да вӧдитчан пӧрадок йылысь положениеын, мый вынсьӧдӧма Индӧдӧн (содтӧд):
а) 2 пунктын:
"1995 во вӧльгым тӧлысь 5 лунся 1113 №-а" кывъяс вежны "2003 во ӧшым тӧлысь 30 лунся 794 №-а" кывъясӧн;
"Виччысьтӧмторъяс ӧлӧдан да бырӧдан ӧтувъя канму тэчаслӧн Коми республиканскӧй тэчасув йылысь положениеӧн, мый вынсьӧдӧма Коми Республикаса Юралысьлӧн 1996 во ода-кора тӧлысь 14 лунся 132 №-а Индӧдӧн," кывъяс киритны;
"страхуйтан фонд йылысь положениеӧн" кывъяс вежны "страхуйтан мутасса фонд йылысь положениеӧн" кывъясӧн;
б) 4 пунктын:
мӧд абзацын "Коми Республикаса гражданаӧс видзан да виччысьтӧм лоӧмторъяс комитетын" кывъяс вежны "Коми Республикаса гражданаӧс видзан мероприятиеясӧн могмӧдан комитетын" кывъясӧн;
коймӧд абзацын "Коми Республикаса архивӧн веськӧдланінын" кывъяс вежны "Коми Республикаса архив агентствоын" кывъясӧн;
содтыны татшӧм нёльӧд абзац:
"Мутасса фонд лӧсьӧдӧны Коми Республикаса олӧмӧ пӧртысь власьт  органъяс, кутшӧмъясӧс урчитӧма «Коми Республикаса документациялӧн страхуйтан мутасса фонд лӧсьӧдӧм йылысь» Коми Республикаса Юралысьлӧн 1998 во урасьӧм тӧлысь 16 лунся 77 №-а Индӧдӧн.";
в)  5 - 7 пунктъяс гижны тадзи:
"5. Мутасса шӧр фондӧн вӧдитчӧм йылысь решение примитӧ Коми Республикаса гражданаӧс видзан мероприятиеясӧн могмӧдан комитетӧн веськӧдлысь виччысьтӧм лоӧмтор бырӧдігӧн уджъясӧн юрнуӧдысьлӧн корӧм вылӧ, пасйӧм корӧмъяс воан лунӧ виччысьтӧм лоӧмторъяс ӧлӧдӧм могысь Коми Республикаса олӧмӧ пӧртысь власьт органъяслӧн да Коми Республикаын канмусянь дӧзьӧритан органъяслӧн корӧмъяс вылӧ мыджсьӧмӧн.
Тайӧ пунктын пасйӧм корӧмъясӧ колӧ пасйыны колана  документациялысь ним да юӧркутӧдлысь сикас, а Коми Республикаса олӧмӧ пӧртысь власьт органъяслӧн да Коми Республикаын канмусянь дӧзьӧритан органъяслӧн корӧмъясын, таысь кындзи, колӧ пасйыны виччысьтӧм лоӧмтор ӧлӧдӧм могысь корана документациялысь коланлун подулалӧм.
6. Мутасса шӧр фонд бурмӧдӧм могысь мутасса запас фондӧн вӧдитчӧм йылысь решение примитӧ Коми Республикаса гражданаӧс видзан мероприятиеясӧн могмӧдан комитетӧн веськӧдлысь мутасса шӧр фондлысь документация воштӧм йылысь юӧръяс воан лунӧ.
7. Мутасса шӧр либӧ запас фондысь документациясӧ сетӧны Коми Республикаса олӧмӧ пӧртысь власьт органъяс, кодъяс кывкутӧны мутасса фондъяс видзӧмысь, тайӧ Положениеса 5 пунктӧн урчитӧм решение примитӧмсянь суткиӧн.";
г) 8 пунктын:
медводдза абзацын "Виччысьтӧм лоӧмторлӧн торъя условиеяс йитӧдын вӧдитчыны" кывъяс вежны "Вӧдитчыны" кывйӧн;
содтыны татшӧм витӧд абзац:
"Мутасса фондӧн вӧдитчан сикассӧ урчитӧ Коми Республикаса гражданаӧс видзан мероприятиеясӧн могмӧдан комитетӧн веськӧдлысь мутасса фондӧн вӧдитчыны корӧм тӧд вылӧ босьтӧмӧн.";
д) 9 пункт гижны тадзи:
"9. Виччысьтӧм лоӧмтор бырӧдӧм бӧрын дас календарнӧй лунысь оз сёрӧнджык компактнӧй юӧркутӧдъясын документациясӧ, кутшӧмӧс сетісны мутасса шӧр фондысь, бергӧдӧны Коми Республикаса гражданаӧс видзан мероприятиеясӧн могмӧдан комитетӧ, а мутасса запас фондысь – Коми Республикаса архив агентствоӧ.
Документация бергӧдӧмысь кывкутӧ морт, кодлӧн корӧм серти сетісны пасйӧм документациясӧ.";
е) 10 пунктын "Коми Республикаса гражданаӧс видзан да виччысьтӧм лоӧмторъяс комитет" кывъяс вежны "Коми Республикаса гражданаӧс видзан мероприятиеясӧн могмӧдан комитет" кывъясӧн.


